
Annotatsiya. Estetik talqin faqatgina voqgealar zanjirini sharhlash emas, balki san’atning go’zallik, fojiaviylik va
dramatik gatlamlarini chuqur tahlil qilish, ijodkorning badiiy niyatini anglash va uni o’quvchiga yetkazish
jarayonidir. Fojiaviylikning estetik talqini adabiyotda bir qator funksiyalarni bajaradi. Birinchidan, u aks ettiruvchi
funksiyaga ega, ikkinchidan, estetik talqin tarbiyaviy va axloqiy funksiyani bajaradi.

Kalit so‘zlar: estetik talqin, ekzistensializm, badiiy asarning ichki mazmunini, fojiaviylik va dramatik gatlam,
hissiy ta’sir, tanqidiy qabul.

DOI: https://doi.org/10.47390/SPR1342V5SI9Y2025N 68

Adabiyotshunoslik tarixida “estetik talqin” tushunchasi ko’p asrlik falsafiy-an’anaga ega
bo’lib, u badiiy asarning ichki mazmunini, uning jamiyat va inson hayotidagi ahamiyatini
tushuntirishda muhim metodologik kategoriya sifatida qaraladi. Estetik talqin faqatgina
vogealar zanjirini sharhlash emas, balki san’atning go’zallik, fojiaviylik va dramatik
qatlamlarini chuqur tahlil qilish, ijodkorning badiiy niyatini anglash va uni o’quvchiga yetkazish
jarayonidir.

Qadimgi davrlardan boshlab, Aristotel “Poetika” asarida fojiaviylikni insoniy
ehtiroslarning tozalanishi - katarsis hodisasi bilan bog‘lagan. Uning nazarida tragediya nafaqat
vogeani ifodalaydi, balki tomoshabinning qalbini larzaga solib, uni ma’naviy poklanishga
chorlaydi [1, p. 45]. Keyingi davrlarda Gegel ham fojiaviylikni insoniy erkinlik va zarurat
to‘qnashuvi sifatida talqin qilgan. Uning fikricha, tragediyada har ikkala tomon ham hagq, biroq
ularning murosasizligi insoniyat hayotining dramatik mohiyatini ochib beradi. Demalk,
fojiaviylikning estetik talqini ijtimoiy voqelik va shaxsiy taqdirning bir-biriga zid munosabatida
namoyon bo‘ladi.

XX asr adabiyotida ijtimoiy tragediyaning estetik talqini yanada murakkablashdi.
Jamiyatning keskin siyosiy o‘zgarishlari, urushlar, inqiloblar, mafkuraviy kurashlar badiiy
asarlarda insoniy taqdirlarni chuqurroq ochib berishni taqozo etdi. Masalan, Ernest
Hemingueyning “Quyosh baribir chiqaveradi” romanida “yo‘qotilgan avlod” ning ma’naviy
iztiroblari, urushdan keyingi jamiyatda ma’no va qadriyatlarni yo‘qotib qo‘ygan insonlarning
ichki fojialari oz ifodasini topadi[2, p. 78]. Heminguey estetikasida tragediya ochiq dramatik
voqgealar bilan emas, balki yashirin ma’naviy bo‘shliq, befarqlik va mavjudlikning ma’'nosizligi
orqali ifodalanadi. Bu esa klassik tragediyadan farqgli ravishda modern adabiyotga xos estetik
talqin shaklidir.

O‘zbek adabiyotida ham fojiaviylikning estetik talqini o‘ziga xos tarixiy rivojlanishga ega.
Cho‘lponning [3, p. 102] “Kecha va kunduz” romanida milliy uyg‘onish davrida xalq taqdirining
fojiaviy jihatlari, millatni zulm ostiga solgan siyosiy va ijtimoiy kuchlar tasviri beriladi. Bu
asarda fojiaviylik estetik jihatdan shaxsiy taqdir bilan xalq taqdiri o‘rtasidagi uzviy bog‘liglik
orqali namoyon bo‘ladi. Abdulla Qodiriyning “O‘tkan kunlar” romanida ham o‘zbek
jamiyatining o‘zaro nizolar, feodal tarqoqlik tufayli kelajakni boy berishi estetik tragediya
darajasida talqin etilgan [4, p. 56].

XX asrning ikkinchi yarmida esa O‘tkir Hoshimov ijodida fojiaviylikning estetik talqini
yanada chuqurroq ma’naviy-falsafiy mazmun kasb etdi. Xususan, “Tushda kechgan umrlar”
asarida insonning orzu va hayot o‘rtasidagi tafovut, vaqtning shafqatsiz o‘tishi va baxt izlash
jarayonidagi yo‘qotishlar fojiasi tasvirlanadi[5, p. 130]. Asarda qahramonlarning ichki dunyosi,
ularning hayotdan kutgan umidlari va ro‘yobga chigmagan orzulari estetik tarzda, chuqur
badiiy vositalar orqali ochib berilgan. Bu tragediya shaxsiy taqdir bilan cheklanmay, butun
jamiyatning ma’'naviy iztiroblarini ham yoritadi.

Estetik talginning yana bir muhim jihati shundaki, u fojiaviylikni nafagat “og‘riq”
sifatida, balki “haqiqatni anglash vositasi” sifatida namoyon qiladi. Ya'ni, adabiy asarda
tragediya orqali o‘quvchi insoniy hayotning eng muhim savollarini o‘ylashga majbur bo‘ladi:
erkinlik nima? Inson oz taqdiriga ganchalik hukmron? Jamiyatning zulmi yoki insonning
zaifligi qaysi biri halokatli? Ana shu savollar fojiaviylikning estetik talgini orqali o‘quvchi
ongida uyg‘onadi.

Estetik talqinning funksiyalari va badiiy namoyondalari

Fojiaviylikning estetik talqgini adabiyotda bir qator funksiyalarni bajaradi. Birinchidan, u
aks ettiruvchi funksiyaga ega: jamiyatda mavjud ijtimoiy, siyosiy va ma’naviy muammolar
badiiy obrazlarda mujassamlanadi. Ikkinchidan, estetik talgin tarbiyaviy va axloqgiy funksiyani
bajaradi: fojia orqali inson 0z hayotini, 0z xatti-harakatlarini tahlil giladi, saboq chiqgaradi.

Uchinchidan, estetik talqin estetik zavq uyg‘otadi, chunki fojiaviylik fagat og‘riq emas,
balki ma’'naviy yuksalish, go‘zallikni his qilish jarayonidir.

Masalan, Shekspir tragediyalarida fojiaviylikning estetik talqini gahramonlarning
yuksak ideal va ehtiroslari bilan ularning hayotiy zaifliklari to‘qnashuvida namoyon bo‘ladi.
“Gamlet” asarida insonning ichki inqgirozi, hayot va o‘lim, burch va adolat haqidagi savollar
estetik darajada ifoda topadi[6, p. 220]. Gamletning mashhur “Bo‘lish yoki bo‘lmaslik?”
monologi shunchaki falsafiy savol emas, balki insoniyatning abadiy fojiaviy iztiroblarining
umumlashmasidir[6, p. 140]. Demak, estetik talqin tragediyani umumiy insoniy muammolar
bilan bog‘laydi.

Amerika adabiyotida Uilyam Folkner ijodi fojiaviylikning estetik talginini o‘ziga xos
ko‘rinishda ifodalaydi. Uning “Shovqin va g‘azab” romani janubiy shtatlar jamiyatining inqirozi
va qadriyatlarining yemirilishini tasvirlaydi[7, p. 312]. Bu asarda fojia nafaqat shaxsiy taqdir,
balki butun ijtimoiy qatlamning tanazzuli sifatida talqgin etiladi. Folkner estetikasida vaqt va
xotira kategoriyalari markaziy o'rin tutadi: o‘tmishning og‘rigli izlari gahramonlarni 0z domiga
tortib, ularning kelajagini ham belgilab qo‘yadi. Bunday yondashuv fojiaviylikni tarixiy va
madaniy jarayonlar bilan bog‘lab, unga estetik-falsafiy teranlik bag‘ishlaydi.

O‘zbek adabiyotida ham estetik talqin milliy mentalitet, tarixiy taqdir va madaniy
gadriyatlar bilan chambarchas bog'liq holda shakllangan. Abdulla Qodiriyning “O‘tkan kunlar”
romanida fojiaviylik fagat Otabek va Kumushning fojiali muhabbati emas, balki butun
millatning kelajakdan mosuvo bo‘lib qolishi tarzida estetik talqin qilingan [4, 112-b.]. Asar
gahramonlari individual taqdirlarining inqirozi orqali jamiyatning ijtimoiy-siyosiy fojiaviyligi
namoyon bo‘ladi. Bu jihatdan “O‘tkan kunlar” o‘zbek romanchiligida fojiaviylikning eng yorqin
estetik talqginlaridan biridir [4, 130-b.].

Estetik talqinning psixologik va falsafiy qatlamlari

Fojiaviylikning estetik talqini nafaqat ijtimoiy hayotning badiiy ifodasi, balki inson
psixologiyasi va falsafiy tafakkurini ham chuqur o‘rganish imkonini beradi. Chunki har qanday
fojia inson ruhiyati bilan chambarchas bog‘liq: qo‘rquv, umidsizlik, ishonch va shubha,
muhabbat va nafrat kabi garama-qarshi tuyg‘ular estetik talqin orqali o‘z badiiy shaklini topadi.

Psixologik qatlamda fojiaviylik gahramonlarning ichki kurashi, ularning ruhiy
iztiroblari, shaxsiy garorlari va o‘zligini anglash jarayoni orqali namoyon bo‘ladi. Masalan,
Dostoyevskiy romanlarida fojiaviylik gahramonlarning ichki dunyosida kechadigan ziddiyatlar
- axloqiy tanlov va vijdon azoblarida o'z ifodasini topadi. “Jinoyat va jazo” dagi Raskolnikovning
ruhiy azobi estetik talginning psixologik jihatini yorqin ko‘rsatadi: u jinoyat gilgani uchun emas,
balki o‘zini insoniyatdan ajratib qo‘ygani uchun fojiaga duchor bo‘ladi [16, 218-b.].

Falsafiy qatlamda esa fojiaviylik hayot ma’nosi, inson erki va taqdir hagidagi abadiy
savollar bilan bog‘lanadi. Estetik talqin bu savollarni san’at tiliga ko‘chiradi. Shopengauer
falsafasida inson doimiy azob va iztirob bilan yashaydi, san’at esa shu iztiroblarni
yengillashtiruvchi kuch sifatida namoyon bo‘ladi [17, 97-b.]. Ekzistensializm falsafasida
(Sartre, Kamyu) fojeaviylik “hayotning absurdligi” tushunchasi orqali talgin qilinadi:
insonning mavjudligi o‘z-o‘zidan fojialidir, san’at esa uni anglash va ifodalash vositasiga
aylanadi [12, 152-b.].

Uchinchidan, estetik talqin estetik zavq uyg‘otadi, chunki fojiaviylik faqat og‘riq emas,
balki ma’naviy yuksalish, go‘zallikni his qilish jarayonidir.

O‘zbek adabiyotida ham fojiaviylikning psixologik va falsafiy talginlari ko‘p uchraydi.
Erkin Vohidovning “Ruhlar isyoni” dramasida qahramonlar nafaqat siyosiy, balki ma'naviy
inqiroz ichida tasvirlanadi. Asarda insonning “ruhiy ozodligi” masalasi ko‘tariladi: gahramonlar
erkinlik uchun kurashsa-da, ularning qalbida shubha va qo‘rquv hukmron. Shu tariqa fojiaviylik
inson ruhining ichki tarangligi orqali estetik jihatdan yoritiladi[8, p. 107].

Muhammad Yusuf she’riyatida fojiaviylik ko‘proq milliy ruh va shaxsiy dard uyg‘unligida
talqin qilinadi. Uning “Ket, ey qush” she’rida oddiy xalgning iztiroblari, hijron va vatan
dardining fojiaviy ohanglari estetik ifoda topgan[9, p. 58]. Shoirning “Onajon” she’rida esa
insonning eng yaqin gadriyat - ona timsoli orqali yo‘qotish iztirobi universallashtiriladi.

Bu yerda fojiaviylik falsafiy umumlashmaga aylanadi: insonning hayotiy quvonchi ham, eng
katta fojiasi ham onaga bog'liq[9, p. 65].

Xurshid Davron ijodida esa fojiaviylik ko‘proq tarixiy-falsafiy talginda namoyon bo‘ladi.
“Samarqand xayoli” she’rlar turkumida o‘tmish shon-shuhrati va bugungi kundagi tanazzul
o‘rtasidagi tafovut fojiaviy ohangda beriladi. Tarixiy xotira orqali shoir o‘quvchini millat taqdiri
ustida o‘ylashga undaydi. Estetik talqin bu yerda “o‘tgan buyuklik va hozirgi iztirob” o‘rtasidagi
kontrastga asoslanadi[10, p. 81].

Psixologik va falsafiy qatlamlarning qo‘shilishi fojiaviylikni chuqurlashtiradi.
Qahramonning ichki iztiroblari va uning hayot ma’nosini izlash jarayoni o‘zaro uyg‘unlashib,
asarni estetik jihatdan mukammal qiladi. Shu sababli fojiaviylikning estetik talqini insoniyat

(«o._n

uchun faqat “qayg‘u” emas, balki “fikrlash va o0‘zini anglash maktabi”ga aylanadi.

Zamonaviy adabiyot va san’atda fojiaviylikning estetik talqini

XX asr oxiri va XXI asr boshlarida adabiyot hamda san’at insoniyat tarixida yuz bergan
ulkan o‘zgarishlarni estetik jihatdan talgin qilishga intildi. Urushlar, totalitar rejimlar, milliy-
ozodlik kurashlari, migratsiya, texnologik inqilob va ekologik inqiroz - bularning barchasi
san’atda yangi fojiaviy ohanglar paydo bo‘lishiga sabab bo‘ldi. Zamonaviy davrda fojiaviylik
endi faqat klassik ma’nodagi qahramonning halokati yoki millatning qulashi bilan
cheklanmaydi; u insonning ruhiy bo‘shligi, begonalashuvi, yolg‘zligi va ma’naviy
qadriyatlarning yemirilishi orqali ifodalanadi.

Zamonaviy romanlarda fojiaviylik ko‘pincha shaxsning jamiyatdan uzilib qolishi,
texnologiyalar hukmronligida insoniyatning “insoniyligi’ni yo‘qotishi bilan bog‘lig. Masalan,
amerikalik yozuvchi Don DelLillo asarlarida (“Oq shovqgin” romanida) zamonaviy jamiyatning
informatsiya, reklama va texnologiyalar girdobida insoniy mohiyatini yo‘qotishi fojiaviy tarzda
ko‘rsatiladi. Bu yerda estetik talqin odamlarning real hayotdan uzilib, “mediaviy illuziya” ichida
yashashini ochib beradi[11, p.45].

Kinematografiyada fojiaviylik o‘ziga xos yangi shakllarda namoyon bo‘ladi. Masalan,
amerikalik rejissyor Stiven Spilbergning “Shindler ro‘yxati” filmi klassik fojiaviylik an’anasini
davom ettiradi, biroq uni zamonaviy estetik ifoda - hujjatli aniqlik, rangsiz kadrlar va psixologik
dramatizm orqali beradi. Filmda insoniyatning eng yirik fojialaridan biri - Holokost estetik
shaklda tasvirlanib, tomoshabinni nafagat qo‘rquv va achinish, balki umid va insoniy mehr
hissiga chorlaydi.

O‘zbek zamonaviy adabiyotida ham fojiaviylikning estetik talqini kengayib, yanada ko‘p
girrali bo'lib bormoqda. Tog‘ay Murodning “Otamdan qolgan dalalar” romani mustaqillik
arafasidagi xalq iztiroblarini estetik talginda aks ettiradi. Asarda qishloq odamlari hayotidagi
yo‘qotishlar, erkinlikka intilish, tarixiy jarayonlarning shaxsiy taqdirga ta’siri fojiaviy ruhda
ochib berilgan. Bunda estetik talqin nafagat voqealarni dramatik ko‘rsatadi, balki xalqning
milliy xotirasi va ruhiy iztiroblarini badiiy obrazlar orqali yuksaltiradi[13, p. 142].

Yana bir muhim misol -Isajon Sultonning “Boqiy darbadar” romani. Bu asarda insonning
“iztirob va izlanish” hayoti falsafiy talginda ochiladi: gahramon o‘zligini topishga intiladi, biroq
doimiy begonalik, ichki qarama-qarshiliklar uni fojiaviy qiyofada ko‘rsatadi. Asarda insonning
jamiyatdagi o‘rni, tarixiy xotira va kelajak haqida o‘ylar estetik talgin vositasida falsafiy
umumlashmaga aylanadi[14, p. 98].

She’riyatda esa fojiaviylik ko‘proq ruhiy va ma’naviy iztiroblar orqali ifodalanadi.
Zamonaviy o‘zbek she’riyatida faxriya, g'urur va iztirob birlashgan fojiaviy ohanglar kuchli

seziladi. Jumladan, Usmon Azimning ko‘plab she’rlarida insoniy muhabbat va Vatan dardi
uyg‘unlashib, fojiaviy estetikaga xos chuqur hislar bilan talqgin etiladi[15, p. 33].

Dramaturgiyada fojiaviylik ijtimoiy konfliktlar orqali ko‘rsatiladi. Hozirgi o‘zbek teatrida
sahnalashtirilayotgan asarlar ko‘pincha tarixiy mavzularga yoki jamiyatdagi dolzarb
muammolarga bag‘ishlanadi. Masalan, Erkin A’zamning sahna asarlarida insonning axloqiy
tanlovi, jamiyat oldidagi mas’uliyati fojiaviy dramatizmda ochiladi. Estetik talqin bu yerda
tomoshabinni o'z hayoti, tanlovlari hagida chuqur o‘ylashga undashga xizmat qiladi.

Shuningdek, zamonaviy san’atning boshqa shakllarida ham fojiaviylik yangi talginlarda
ifodalanmoqda. Rassomlikda urush va migratsiya mavzulari, musiqada esa zamonaviy
insonning yolg'izligi, tushkunlik kayfiyati kop uchraydi. Masalan, Bob Dilan qo‘shiqlarida
ijtimoiy fojiaviylik va falsafiy iztirob estetik ifodaga ega bo‘ladi. O‘zbek estradasida esa Sherali
Jo‘rayev qo‘shiqglarida tarixiy xotira va xalq dardi fojiaviy ohang bilan talqin etilgan.

Xulosa qilib aytganda, zamonaviy adabiyot va san’atda fojiaviylikning estetik talqini
kengayib, yanada kop qirrali bo‘lib bormoqda. Agar klassik davrda fojiaviylik ko‘proq
gahramonning taqdiri bilan bog‘liq bo‘lgan bo‘lsa, hozirgi davrda u insoniyatning global
muammolari, jamiyatning inqirozlari, shaxsning ma’naviy bo‘shlig‘i va ruhiy iztiroblarida
namoyon bo‘ladi. Estetik talgin esa ana shu fojiaviy jarayonlarni nafaqgat tasvirlash, balki ularni
chuqurroq anglash va tahlil qilish vositasiga aylanadi.

